
(RIFLESSIONE e PREGHIERA) 

 

Che estàa l’è  mai questa? 

Tucc i dì acqua, fulmin e tempesta 

 

Pegg ammò in alter part del mond     

Quel che vegn giò l’è minga acqua, in i bomb ! 

Gh’è tropa gent che dà foeura de matt: 

Roba de brancai e mandai a ciapà i ratt ! 

Par che ghe troeuven gust a fà la guera         

Gh’è mai un po’ de pas su ‘sta pora Tera 

Persin quei che ghe garba no i fann scapà 

Costrett a ‘bandonà tuscoss insema i so cà. 

 

Quando mai impararem la lezion 

Che del mond semm minga numm i padron? 

Disen che la storia l’è maestra de la vita, 

Ma la se ripet semper a l’infinita! 

Pensom mai che semm tucc su la stessa barca 

Che, se la fa acqua e la se stravaca, 

Vemm tuti, bon e gram, a finì in fond 

E l’è propi ‘rivada la fin del mond ? 

 

O Signor, Pater noster, guarda giò ! 

Semm cativ, l’è vera, ma semm i To 

Semm i fioeu che la Crus gh’emm costàa 

Al To Fioeu che per amor el me vegnù a salvà. 

Fa che, come fradei se demm ‘na man 

A giustà i guai ch’emm combinàa coi nost malan,   

E guardando in su Te riconossom che in verità 

Te see per tuti, bon e gram, un vero PAPA’. 

 

Amen 

da Don Arnaldo 


